
ᐱᕙᓪᓕᐊᔪᑦ ᑐᓴᕋᑦᓴᑦ 
   

ᓄᓇᕗᑦ ᒐᕙᒪᒃᑯᖏᑦ ᓇᓗᓇᖅᓯᔪᑦ 
ᐊᔪᖅᓴᓗᐊᕈᓐᓃᖅᑎᑦᓯᕙᓪᓕᐊᓂᕐᒧᑦ ᐱᒋᐊᖅᑎᑕᐅᓯᒪᔪᓂᒃ 

 
ᐃᖃᓗᐃᑦ, ᓄᓇᕗᑦ (ᒪᐃ 9, 2011) - ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᓱᐃᒍᒪᓂᖏᓐᓄᑦ ᓄᓇᕗᒻᒥᐅᓂᒃ 
ᐱᔪᓐᓃᕐᔫᒥᑎᑦᓯᒐᓱᐊᕐᓂᕐᒧᑦ ᐊᔪᖅᓴᓗᐊᕐᓂᐅᕙᑦᑐᓂᒃ ᑲᔪᓯᒍᑕᐅᔪᖅ ᓇᓗᓇᐃᖅᑕᐅᓪᓗᑎᒃ ᐊᔾᔨᒌᙱᑦᑐᑦ ᓄᑖᑦ 
ᐱᒋᐊᖅᑎᑕᐅᓯᒪᔪᑦ. 

ᓯᕗᓕᖅᑎ ᐄᕙ ᐋᕆᐊᒃ ᐅᓪᓗᒥ ᓇᓗᓇᐃᖅᓯᖅᑲᐅᔪᖅ ᐱᕚᓪᓕᕆᐊᕈᑕᐅᔪᓂᒃ ᓄᓇᓕᓐᓂ ᐅᓪᓛᕈᒻᒥᓴᖅᑎᑦᓯᖃᑦᑕᓂᕐᒧᑦ 
ᐱᓕᕆᐊᒥᒃ ᐊᒻᒪᓗ ᐊᖏᔪᖅᑳᕆᔭᐅᔪᓂᒃ ᐃᑲᔪᖅᓱᐃᒍᑎᐅᔪᓂᒃ, ᐊᑭᑦᑐᕆᐊᖅᑕᐅᓯᒪᓪᓗᑎᒃ ᐃᑲᔫᓯᐊᖅᑖᕈᑕᐅᕙᑦᑐᑎᒍᑦ 
ᓂᕿᑖᕈᑎᑦᓴᐃᑦ ᐊᓐᓄᕌᖅᑖᕈᑎᑦᓴᐃᓪᓗ, ᓄᑖᖑᓪᓗᓂᓗ ᐃᓄᑦᓯᐅᑎᓂᒃ ᓂᕿᓂᒃ ᐊᑐᐃᓐᓇᐅᑎᑦᓯᖃᑦᑕᓂᕐᒧᑦ ᐱᓕᕆᐊᒥᒃ 
ᐊᑐᐃᓐᓇᖃᒃᑲᓐᓂᕈᓐᓇᖁᓪᓗᒋᑦ ᐃᓄᑦᓯᐅᑎᓂᒃ ᓂᕿᓂᒃ ᓄᓇᓕᓐᓂ. 

“ᐱᔪᓐᓃᕐᔫᒥᑎᑦᓯᒐᓱᐊᕐᓂᖅ ᐊᔪᖅᓴᓗᐊᕐᓂᐅᕙᑦᑐᓂᒃ ᖃᓄᖅᑑᕈᑕᐅᓪᓗᓂ ᓯᕗᓪᓕᐅᔾᔭᐅᓯᒪᔪᖅ ᑕᒪᑦᑕ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᓂ 2009-2013,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. “ᐊᔪᖅᓴᓗᐊᕐᓂᐅᕙᑦᑐᓂᒃ 
ᐱᔪᓐᓃᕐᔫᒥᑎᑦᓯᒐᓱᐊᕐᓂᕐᒧᑦ ᐸᕐᓇᐅᑎ ᓄᓇᕗᒻᒥ ᐱᔭᕇᖅᑕᐅᓂᐊᖅᑎᓪᓗᒍ ᑕᕝᕙᓂ ᐊᕐᕌᒍᒥ, ᒐᕙᒪᒃᑯᑦ 
ᖃᓄᐃᓕᒋᐊᕈᑎᖃᑦᓴᐅᑎᒋᓯᒪᔪᑦ ᐊᔪᖅᓴᓗᐊᕐᓂᐅᕙᑦᑐᓄᑦ ᓇᓗᓇᐃᖅᑕᐅᓯᒪᓪᓗᑎᒃ ᓯᕗᓪᓕᐅᔾᔨᒍᒪᔭᖏᓐᓂ ᓄᓇᓕᓐᓂ. 
ᑕᒪᒃᑯᐊ ᐱᓕᕆᐊᑦ ᑲᑎᓪᓗᒋᑦ ᐊᑭᖃᕐᓂᐊᖅᑐᑦ $6.68 ᒥᓕᐊᓐᓂᒃ, ᑲᑐᔾᔨᖃᑎᒋᕙᑦᑕᕗᓪᓗ ᐱᓕᕆᖃᑎᒌᓐᓂᐊᖅᑐᑎᒃ 
ᐊᑦᓱᕈᕐᓇᖅᑐᒃᑰᕈᑎᖃᖅᐸᑦᑐᓄᑦ ᐃᓅᓇᓱᐊᕈᑎᑦᓴᒥᓐᓂᒃ ᐊᖑᒻᒪᑎᒐᓱᐊᕐᓂᕐᒧᑦ.” 

“ᑐᓴᖅᓯᒪᔪᒍᑦ ᐱᐅᓯᕚᓪᓕᖅᑎᑕᐅᓗᑎᒃ ᐊᑐᐃᓐᓇᐅᓂᖏᑦ ᐊᑭᑐᓗᐊᙱᑦᑐᑦ, ᓂᕿᑦᓯᐊᕙᓐᓂᒃ, ᐃᓄᑦᓯᐅᑎᓂᓪᓗ ᓂᕿᓂᒃ 
ᐱᓗᐊᖅᑐᒥ, ᑐᙵᕕᒋᔭᐅᒋᐊᓖᑦ ᐱᔪᓐᓃᕐᔫᒥᑎᑦᓯᒐᓱᐊᖅᑎᓪᓗᑕ ᐊᔪᖅᓴᓗᐊᕐᓂᐅᕙᑦᑐᓂᒃ,” ᐅᖃᖅᓯᒪᔪᖅ ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐲᑕ ᑕᑉᑑᓇ, ᓯᕗᓕᖅᑎᐅᔪᖅ ᑭᒃᑯᑐᐃᓐᓇᕐᓂᒃ ᐃᓚᐅᖃᑕᐅᑎᑦᓯᒐᓱᐊᕐᓂᕐᒧᑦ 
ᐊᔪᖅᓴᓗᐊᕐᓂᐅᕙᑦᑐᓂᒃ ᐱᔪᓐᓃᕐᔫᒥᑎᑦᓯᒐᓱᐊᕐᓂᕐᒧᑦ ᐱᓕᕆᐊᓂᒃ ᒐᕙᒪᒃᑯᓐᓂ. 

“ᐊᖏᖅᑕᐅᓚᐅᖅᑎᓪᓗᒋᑦ ᑮᓇᐅᔭᐃᑦ ᐊᑐᖅᑐᑦᓴᑖᖅᑲᐅᑦ ᒫᑦᓯᐅᒥ, ᖃᓄᐃᓕᒋᐊᕈᑎᖃᓕᖅᑐᒍᑦ ᓄᑖᓂᒃ ᐱᓕᕆᐊᓂᒃ 
ᐱᕚᓪᓕᕆᐊᖅᑕᐅᓪᓗᑎᓪᓗ ᑲᒪᒋᔭᐅᒐᓱᐊᖅᑐᑎᒃ ᑕᒪᒃᑯᐊ ᐃᓱᒫᓘᑎᐅᔪᑦ,” ᒥᓂᔅᑕ ᑕᑉᑑᓇ ᐅᖃᖅᓯᒪᔪᖅ. “ᑕᒪᒃᑯᐊ 
ᐊᓯᔾᔨᖅᓯᓂᒻᒪᕆᐅᔪᑦ ᐊᑦᑐᐃᓂᖃᕐᓂᐊᖅᑐᑎᒃ ᐊᒥᓱᓂᒃ ᓄᓇᕗᒻᒥᐅᓂᒃ ᐊᔪᖅᓴᖅᐸᑦᑐᓂᒃ.” 

ᒐᕙᒪᒃᑯᑦ ᓇᓖᕌᕈᑎᖃᖅᓯᒪᔪᑦ ᑲᑐᔾᔨᖃᑎᒌᓐᓂᕐᒥᒃ ᐱᓕᕆᔾᔪᓯᖃᕐᓂᕐᒥᒃ ᐱᔪᓐᓃᕐᔫᒥᑎᑦᓯᒐᓱᐊᕐᓂᕐᒧᑦ ᐊᔪᖅᓴᓗᐊᕐᓂᐅᕙᑦᑐᓂᒃ, 
ᐱᓕᕆᖃᑎᖃᖅᑐᑎᒃ ᓄᓇᕗᑦ ᑐᙵᕕᒃᑯᓐᓂᒃ ᐊᓯᖏᓐᓂᓪᓗ ᐋᖅᑭᑦᓱᐃᕙᓪᓕᐊᓪᓗᑎᒃ ᓄᓇᕗᒻᒥ ᐊᔪᖅᓴᓗᐊᕐᓂᐅᕙᑦᑐᓂᒃ 
ᐱᔪᓐᓃᕐᔫᒥᑎᑦᓯᒐᓱᐊᕐᓂᕐᒧᑦ ᐸᕐᓇᐅᑎᒥᒃ. ᐸᕐᓇᐅᑎ ᐃᓱᒪᓕᐅᕈᑕᐅᓛᖅᑐᖅ ᐊᔪᖅᓴᓗᐊᕐᓂᐅᕙᑦᑐᓕᕆᓂᕐᒧᑦ 
ᑲᑎᒪᕐᔪᐊᖅᑐᖃᓕᖅᑲᑦ ᓄᕕᐱᕆ 28-30, 2011, ᐃᖃᓗᓐᓂ. 

ᑭᖑᓂᑦᑎᓐᓂ ᖃᓄᐃᓕᐅᕐᓂᐅᓯᒪᔪᓂᒃ ᓇᓗᓇᐃᔭᐃᒍᑎᓂᒃ ᐃᓚᒋᓕᐅᔾᔨᓯᒪᔪᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ:  
ᐄᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 

 (867) 975-5059 
 ewoods@gov.nu.ca 

www.premier.gov.nu.ca 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse son 
t disponibles en inuktitut, en anglais, en inuinnaqtun et en français à : www.gov.nu.ca. 

ᐊᒃᖢᓗᐊᖅᑎᑦᑎᔪᓐᓃᕈᒪᓂᕐᒧᑦ ᐱᓕᕆᐊᖑᕙᓪᓕᐊᔪᑦ 

ᖃᓄᐃᓕᖓᓂᕆᔭᐅᓚᐅᖅᑐᑦ 

 

ᐅᑐᐱᕆ 18, 2010-ᖑᑎᓪᓗᒍ ᓄᓇᕗᑦ ᒐᕙᒪᖓᑦ, ᐱᓕᕆᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂᒃ, ᓴᖅᑭᑎᑦᑎᓚᐅᖅᑐᑦ 
ᑭᒃᑯᑐᐃᓐᓇᓂᒃ ᐃᓚᐅᑎᑦᑎᓪᓗᓂ ᐱᓕᕆᐊᖑᕙᓪᓕᐊᓂᐊᖅᑐᒥᒃ ᐊᒃᖢᓗᐊᖅᑎᑦᑎᔪᓐᓃᕈᒪᓂᕐᒥᒃ.  

ᓯᕗᓪᓕᖅᐹᖅ ᐱᓕᕆᐊᖑᓂᖓ ᑕᒪᑐᒪ ᐱᓕᕆᐊᖑᕙᓪᓕᐊᔫᑉ ᐱᔾᔪᑎᖃᓪᓗᐊᑕᓚᐅᖅᐳᖅ ᑐᓴᕐᓂᕐᒥᒃ ᖃᓄᖅ ᓄᓇᕗᒻᒥᐅᑦ 
ᐃᓱᒪᒋᔭᖃᕐᒪᖔᑕ ᐊᒃᖢᕙᖕᓂᕐᒥᒃ, ᓄᓇᓕᖕᒥᐅᓂᒃ ᐅᖃᖃᑎᖃᖅᑐᖃᖅᖢᓂ ᑕᒪᒃᑯᐊ ᑲᔪᓯᑎᑕᐅᓪᓗᑎᒃ 
ᐊᑭᓕᖅᓱᖅᑕᐅᙱᑦᑑᒐᓗᐊᓂᑦ ᑕᒪᐃᓐᓂ ᓄᓇᕗᒻᒥ ᓄᓇᓕᒋᔭᐅᔪᓂ. ᑕᐃᒪᓐᓇ ᐅᖃᖃᑎᖃᖅᑐᖃᖅᑎᓪᓗᒍ ᐃᓚᖓᑦ 
ᐱᔾᔪᑕᐅᓪᓗᐊᑕᓚᐅᖅᑐᖅ ᐊᑐᓕᕈᓐᓇᕐᓂᖅ ᐊᑭᑐᓗᐊᙱᑦᑐᓂᒃ ᓂᕿᑦᑎᐊᕙᖕᓂᒡᓗ ᓂᕿᓂᒃ ᐊᒻᒪᓗ, ᐱᓗᐊᙳᐊᖅᖢᓂ 
ᓂᕿᓪᓚᑦᑖᓂᒃ. 

ᐃᓛᒃᑰᖅᑐᑦ ᖃᐅᔨᓴᕐᓂᕆᔭᐅᔪᕕᓃᑦ ᐃᑲᔪᖅᑐᐃᕗᑦ ᑕᒪᒃᑯᓂᖓ ᓄᓇᓕᖕᓂᒃ ᐃᓱᒪᒋᔭᐅᔪᓂᒃ ᖃᓅᓇᓱᒋᔭᐅᓪᓗᑎᒃ. 
ᑲᓇᑕᒥᐅᓄᑦ ᐃᓗᐊᖅᓴᐃᕙᖕᓂᕐᒧᑦ ᑲᑐᔾᔨᖃᑎᒌᑦ, ᐅᑯᑎᒎᓇᖅ ᐅᓂᒃᑲᐅᓯᖃᖅᖢᑎᒃ, ᖃᓄᐃᓕᖅᐱᑕᓕ ᓄᓇᕐᔪᐊᓕᒫᒥ 
ᐅᑭᐅᖅᑕᖅᑐᒧᑦ ᐊᕐᕌᒍᒋᔭᐅᔪᒧᑦ ᐃᓄᐃᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᒃ ᖃᐅᔨᓴᕐᓂᖅ, 2007-2008-ᒥ, ᐃᒪᓐᓇ 
ᐅᖃᖅᓯᒪᔪᑦ, ᓄᓇᕘᒥ ᓄᓇᓕᖕᓂ “ᑕᑯᖃᑦᑕᓚᐅᖅᑐᒍᑦ ᖁᑦᑎᒃᑐᒻᒪᕆᖕᒥᒃ ᐃᒡᓗᒥᐅᑕᐅᖃᑎᒌᓂ ᓂᕿᓄᑦ 
ᓇᓗᓇᕈᔪᒃᑐᖃᖅᐸᖕᓂᖓᓂᒃ, ᐊᒥᓲᓂᖅᓴᒻᒪᕇᑦ ᓄᑕᖅᑲᑦ ᓂᕿᖃᑦᑎᐊᙱᓪᓚᕆᑐᒦᑉᐸᒃᖢᑎᒃ.”  

ᑖᓐᓇ ᐃᓄᐃᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᖃᐅᔨᓴᕐᓂᕆᔭᐅᔪᖅ ᐃᒪᓐᓇᑦᑕᐅᖅ ᐅᔾᔨᕈᓱᒡᕕᐅᓯᒪᒋᕗᖅ “ᑲᒪᒋᔭᖃᕐᓂᖅ 
ᐱᐅᓂᖏᓐᓄᑦ ᐊᑭᖏᓐᓄᓪᓗ ᓂᐅᕕᖅᑕᐅᕙᒃᑐᑦ ᓂᖀᑦ ᐱᐅᓯᑎᑦᑎᕙᓪᓕᐊᖑᔮᕐᔪᒡᓗᓂ ᐊᑐᖅᑕᐅᔪᓐᓇᕐᓂᖏᓐᓂᒃ 
ᐊᑭᑐᓗᐊᙱᓐᓂᖏᓐᓂᒡᓗ ᓂᕿᓪᓚᑦᑖᑦ ᐱᓪᓗᐊᑕᐅᓂᐊᕐᓂᖓᓂᒃ ᐱᐅᓯᑎᑦᑎᒋᐊᕐᓂᐊᕐᓗᓂ ᓂᕿᖃᑦᑎᐊᕈᓐᓇᕐᓂᖏᓐᓄᑦ 
ᐃᓄᐃᑦ.” 

ᐱᓕᕆᐊᖑᕙᓪᓕᐊᔪᒪᔪᑦ ᐊᑖᓂ ᓇᓗᓇᐃᔭᖅᓯᒪᔪᑦ ᐅᖃᐅᓯᐅᓚᐅᖅᓯᒪᕗᑦ ᐃᓚᒋᔭᐅᓪᓗᑎᒃ ᓄᓇᕗᑦ ᒐᕙᒪᖓᑕ 2011-
2012-ᒧᑦ ᑮᓇᐅᔭᖁᑎᒋᓂᐊᖅᑕᖏᓐᓄᑦ, ᑖᒃᑯᐊᓗ ᐊᖏᖅᑕᐅᓚᐅᖅᖢᑎᒃ ᒪᓕᒐᓕᐅᕐᕕᖕᒥ ᒫᔾᔨ 10, 2011-ᖑᑎᓪᓗᒍ. 

ᓄᓇᓕᖕᓂ ᐅᓪᓛᕈᒻᒥᓴᖅᑎᑦᑎᕙᖕᓂᕐᒧᑦ ᐱᓕᕆᐊᖑᕙᓪᓕᐊᔪᒃᓴᖅ ($665 ᑕᐅᓴᓐ) 

ᓄᓇᕗᑦ ᒐᕙᒪᖓᑦ ᐱᐅᓯᑎᑦᑎᒋᐊᕐᓂᐊᖅᑐᑦ ᑮᓇᐅᔭᓂᒃ ᒪᓂᒪᑎᑕᐅᕙᒃᑐᓂᒃ  ᐅᓪᓛᕈᒻᒥᓴᖅᑎᑦᑎᕙᖕᓂᕐᒧᑦ 
ᐱᓕᕆᐊᖑᕙᒃᑐᓂ $500 ᑕᐅᓴᓐ ᑖᓚᑎᒍᑦ 2011-2012-ᒥ. ᑕᒪᒃᑯᐊ ᑮᓇᐅᔭᐃᑦ ᐃᑲᔪᕈᑕᐅᖃᑦᑕᕈᓐᓇᕐᓂᐊᖅᐳᑦ 
ᐅᓪᓛᕈᒻᒥᓴᖅᑎᑦᑎᕙᖕᓂᕐᒧᑦ ᐱᓕᕆᐊᖑᕙᒃᑐᓂᒃ ᓂᐅᕕᕈᑕᐅᔪᓐᓇᕐᓗᑎᒃ ᐱᖁᑎᓂᒃ ᓲᕐᓗ ᓂᖅᖠᐅᕈᑎᓂᒃ 
ᑐᖅᑯᖅᓯᓯᒪᕝᕕᖕᐅᖃᑦᑕᕋᔭᖅᑐᓂᒡᓗ ᐃᓂᓂᒃ, ᓂᕿᓪᓚᑦᑖᓂᒡᓗᑦᑕᐅᖅ, ᐊᓯᖏᓐᓂᒃ ᓄᑖᓂᒃ ᓂᕿᓂᒃ ᓂᕿᓂᒡᓘᓐᓃᑦ 
ᑎᑭᑎᑕᐅᕙᒃᑐᓂᒃ ᐅᒥᐊᕐᔪᐊᒃᑯᑦ. 

ᐊᒻᒪᓗᒃᑲᓐᓂᖅᑕᐅᖅ, $165 ᑕᐅᓴᓂᒃ ᓴᓂᕐᕙᒃᓯᓯᒪᔪᖃᖅᑐᖅ ᖃᐅᔨᓴᕈᑕᐅᓂᐊᖅᖢᑎᒃ ᓴᖅᑭᓯᒪᕙᒌᖅᑐᓄᑦ 
ᐅᓪᓛᕈᒻᒥᓴᖅᑎᑦᑎᕙᖕᓂᕐᒧᑦ ᐱᓕᕆᐊᖑᕙᒃᑐᓄᑦ, ᐋᖅᑭᒃᓱᐃᔾᔪᑕᐅᓗᑎᒡᓗ ᐱᓕᕆᐊᖑᔪᓂ 
ᒪᓕᒃᑕᐅᕙᓪᓕᐊᖃᑦᑕᕈᓐᓇᖅᑐᓂᒃ, ᐊᑐᖅᑕᐅᖃᑦᑕᕈᓐᓇᖅᑐᓂᒃ ᐊᔪᕈᓐᓃᖅᓴᖅᑎᑦᑎᓂᕐᒧᓪᓗ ᐱᓕᕆᔾᔪᑕᐅᖃᑦᑕᕐᓂᐊᖅᑐᓂᒃ. 

ᐊᖓᔪᖅᑳᖑᓂᕐᒧᑦ ᐃᑲᔪᖅᑐᖅᑕᐅᓂᕐᒧᑦ ᐱᓕᕆᐊᖑᔪᓄᑦ ᐱᓕᕆᐊᖑᕙᓪᓕᐊᔪᑦ ($493.6 ᑕᐅᓴᓐ) 

ᓄᓇᕗᑦ ᒐᕙᒪᖓ ᑐᓂᓯᓂᐊᖅᐳᑦ $493.6 ᑕᐅᓴᓂᒃ ᐱᒋᐊᖅᑎᑦᑎᔾᔪᑕᐅᓂᐊᖅᑐᓂᒃ ᓄᑖᒥᒃ ᐊᖓᔪᖅᑳᖑᓂᕐᒧᑦ 
ᐱᓕᕆᐊᖑᔪᒧᑦ ᐊᑐᖅᑕᐅᔪᓐᓇᖅᑐᓂᒃ ᐃᓚᓕᐅᔾᔨᔪᓂᒃ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓂᒃ ᓂᕿᓂᖕᓗ 
ᐊᑐᖅᑕᐅᓕᑐᐃᓐᓇᕆᐊᖃᓕᖅᑎᑦᑎᕙᖕᓂᕐᒥᒃ ᓂᕿᑦᑎᐊᕙᓕᕆᓂᕐᒥᓗ ᐊᔪᕈᓐᓃᖅᑕᐅᕙᒃᑐᓂᒃ. ᑕᒪᓐᓇ 
ᐱᒋᐊᖅᑕᐅᕙᓪᓕᐊᔪᖅ ᑲᔪᓯᑎᑕᐅᓂᐊᖅᐳᖅ 8-ᓂ ᓄᓇᓕᖕᓂ ᑕᒪᑐᒪᓂ ᐊᕐᕌᒎᒥ. 

ᑖᓐᓇ ᐱᓕᕆᐊᒃᓴᖅ ᑲᔪᓯᑎᑕᐅᓂᐊᖅᐳᖅ ᐱᓕᕆᖃᑎᒋᔭᐅᓗᑎᒃ ᐅᑯᐊ, ᖃᐅᔨᒋᐊᖅᑏᑦ ᐅᑭᐅᖅᑕᖅᑐᒥ 
ᖃᓄᐃᙱᑦᑎᐊᕈᓐᓇᕐᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᒃᐸᒃᑐᓂ, ᑖᒃᑯᐊᓗ ᐃᑲᔪᕋᔭᖅᖢᑎᒃ ᐃᓕᓐᓂᐊᕈᑕᐅᖃᑦᑕᕋᔭᖅᑐᓄᑦ 
ᐋᖅᑭᒃᓱᐃᓂᕐᒥᒃ, ᐊᔪᕈᓐᓃᖅᓴᖅᑎᑦᑎᓂᕐᒥᒃ, ᐱᓕᕆᐊᖑᔪᒥᒡᓗ ᖃᓄᖅ ᐱᐅᑎᒋᖕᒪᖔᑦ ᖃᐅᔨᓴᕐᓂᕐᒥᒃ. 

ᓂᖃᐃᓱᖅᑐᓕᕆᓂᕐᒥ ᐱᓕᕆᐊᖑᕙᒃᑐᖅ: ᐅᓄᖅᓯᒋᐊᖅᑕᐅᓂᖏᑦ ᓂᕿᓄᑦ ᐊᑐᖅᑕᐅᖃᑦᑕᕋᔭᖅᑐᑦ ᐊᓐᓄᕌᓄᓪᓗ 
ᐊᑐᖅᑕᐅᖃᑦᑕᕋᔭᖅᑐᑦ 
($3 ᒥᓕᐊᓐ) 



Communications 2001-12-C  

ᐄᐳᕈ 1, 2011-ᖑᑎᓪᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᐊᖏᒡᓕᒋᐊᖅᑎᑦᑎᓚᐅᖅᑐᑦ ᐊᑐᖅᑕᐅᔪᓐᓇᖅᑐᓂᒃ ᒪᓂᒪᑎᑕᐅᕙᒃᑐᓂᒃ 
ᓂᖃᐃᓱᖅᑐᓕᕆᕙᖕᓂᕐᒧᑦ ᐱᓕᕆᐊᖑᕙᒃᑐᒥ ᓂᕿᓄᑦ 15 ᐳᓴᒥᒃ ᐊᓐᓄᕌᓄᓪᓗ ᐊᖏᒡᓕᒋᐊᖅᑎᑦᑎᓗᑎᒃ $50-ᒥ ᑕᖅᑭᒧᑦ 
ᐊᑕᐅᓯᕐᒧᑦ. ᑖᒃᑯᐊ ᐊᑐᖅᑕᐅᓂᐊᓕᖅᑐᑦ ᐃᑲᔪᕋᔭᖅᑐᑦ ᑕᒪᒃᑯᓂᖓ ᐊᒃᑐᖅᑕᐅᓴᕋᐃᓛᓂᒃ ᐃᓄᖕᓂᒃ ᐃᓚᒌᓂᒡᓗ ᓄᓇᕗᒻᒥ. 

ᐅᓄᖅᓯᒋᐊᖅᑕᐅᓕᑕᐃᓐᓇᕆᕗᖅ ᑕᒪᓐᓇ ᓂᕿᓄᑦ ᐊᑐᖅᑕᐅᖃᑦᑕᕐᕋᔭᕐᓂᖓ 2005-ᒥᑦ. ᐅᓄᖅᓂᖅᓴᐅᓂᕆᔭᖏᑦ 
ᓂᖃᐃᓱᖅᐸᖕᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᐊᑐᖅᑕᐅᕙᒃᐳᑦ ᓂᕿᓄᑦ.  

ᐊᓐᓄᕌᓄᑦ ᐊᑐᖅᑕᐅᕙᖕᓂᖏᑦ ᐅᓄᖅᓯᒋᐊᖅᑕᐅᓕᑕᐃᓐᓇᖅᐳᑦ ᓯᕗᓪᓕᖅᐹᑦᑎᐊᒥᒃ ᑕᐃᒪᙵᓂᑦ 
ᐊᕕᖕᓂᖅᑕᖃᓚᐅᖅᑎᓪᓗᒍ 1999-ᒥ. 

ᖃᓄᐃᓕᖓᓂᕆᔭᐅᓚᐅᖅᑐᑦ, ᒪᒃᐱᖅᑐᒐᖓ 2 

 

ᓂᕿᓪᓚᑦᑖᕆᔭᐅᔪᓂᒃ ᓇᒧᙵᖅᑎᑦᑎᕙᖕᓂᕐᒧᑦ ᐱᓕᕆᐊᖑᔪᖅ ($1.145 ᒥᓕᐊᓐ) 

ᐱᕙᓪᓕᐊᑎᑦᑎᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᒃ ᐃᑲᔫᑎᖃᕐᓂᐊᖅᑐᑦ $1.145 ᒥᓕᐊᓂᒃ ᓄᓇᓕᖕᓄᑦ-
ᑐᙵᕕᓕᖕᓄᑦ ᑲᑐᔾᔨᖃᑎᒌᓄᑦ 2011-2012-ᒥ ᐃᑲᔪᕈᒪᓪᓗᑎᒃ ᐊᑭᖏᓐᓄᑦ ᐱᐅᓯᒋᐊᖅᑎᑦᑎᓇᔭᕐᓂᕐᒧᑦ ᓄᑖᓂᒡᓗ 
ᓴᓇᔪᖃᕋᔭᕐᓂᖓᓄᑦ ᓄᓇᓕᖕᒥᐅᓂ ᖁᐊᒃᑯᕕᒋᔭᐅᔪᓂᒃ ᓄᓇᓕᖕᒥᐅᓂ ᑐᖅᑯᖅᓯᓯᒪᓂᐊᕐᓗᓂ ᑐᓂᐅᖅᑲᐃᖃᑦᑕᕐᓂᐊᕐᓗᓂᓗ 
ᓂᕿᓪᓚᑦᑖᕆᔭᐅᔪᓂᒃ.  

ᓂᕆᐅᒋᔭᐅᔪᖅᑕᖃᖅᑐᖅ ᑕᒪᑐᒪᓂ ᐊᕐᕌᒍᒥ ᓯᕗᓪᓕᖅᐹᒥ, ᐱᖓᓱᑦ ᓄᓇᓖᑦ ᑲᔪᓯᑎᑦᑎᓂᐊᖅᑐᑦ ᓴᓇᓂᕐᒥᒃ ᓄᑖᓂᒃ 
ᓄᓇᓕᖕᒥᐅᓄᑦ ᖁᐊᒃᑯᕕᒋᔭᐅᓂᐊᖅᑐᓂᒃ ᐊᑐᕐᓂᒃᑯᑦ ᑖᔅᓱᒥᖓ ᓄᑖᒥᒃ ᐱᓕᕆᐊᖑᓕᖅᑐᒥᒃ. ᓂᕆᐅᒋᔭᐅᔪᖅᑕᖃᕐᒥᔪᖅᑕᐅᖅ 
ᐊᒥᓱᑦ ᓄᓇᓖᑦᑕᐅᖅ ᑮᓇᐅᔭᖅᑖᖅᑎᑕᐅᓇᔭᕐᓂᖏᓐᓂᒃ ᐋᖅᑭᒃᓱᐃᔾᔪᑕᐅᓂᐊᖅᑐᓂᒃ ᓄᑖᙳᕆᐊᖅᑎᑦᑎᔾᔪᑕᐅᓂᐊᖅᑐᓂᒡᓗ 
ᐱᑕᖃᖅᐸᒌᖅᑐᓄᑦ ᓇᑉᐸᖅᑎᖅᑕᐅᓯᒪᔪᓄᑦ ᐱᖁᑎᓄᓪᓗ, ᐊᒃᑐᐊᓂᓕᖕᓄᓪᓗ ᐱᓕᕆᐊᖑᓇᔭᖅᑐᓄᑦ ᑕᒪᓐᓇ ᐃᓚᖃᕐᓗᓂ 
ᓄᓇᓕᖕᒥᐅᓂ ᓂᐅᕐᕈᑎᖃᖃᑦᑕᕋᔭᕐᓂᕐᒥᒃ, ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐃᒪᓐᓇ “ᐊᒡᒍᐃᓂᕐᒥᒃ ᐃᒻᒧᓯᖅᓯᓂᕐᒥᒡᓗ” 
ᓂᕿᓕᕆᓂᕐᒥᒃ, ᓂᐅᕕᕋᔭᕐᓂᕐᒥᒡᓗ ᓂᕿᓪᓚᑦᑖᓂᒃ ᑐᓂᐅᖅᑲᐅᑕᐅᖃᑦᑕᕋᔭᖅᑐᓂᒃ ᑕᒪᒃᑯᓄᖓ ᐱᔭᕆᐊᓕᖕᓄᑦ. 

ᓄᓇᕗᒻᒥ ᐊᒃᖢᕈᐊᖅᑎᑦᑎᑦᑕᐃᓕᒪᓂᕐᒧᑦ ᑎᑎᕋᕐᕕᒋᔭᐅᔪᖅ ($1.312 ᑕᐅᓴᓐ) 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐅᓄᖅᓯᒋᐊᖅᑎᑦᑎᓂᐊᖅᐳᑦ ᑮᓇᐅᔭᓂᒃ ᓄᓇᕗᒻᒥ 
ᐊᒃᖢᓗᐊᖅᑎᑦᑎᑦᑕᐃᓕᒪᓂᕐᒧᑦ ᑎᑎᕋᕐᕕᒋᔭᐅᔪᒥᒃ ᐅᓄᖅᓯᒋᐊᕐᓗᒋᑦ $812 ᑕᐅᓴᓂᒃ ᑲᑎᓕᒫᖅᖢᒋᑦ $1.312 ᒥᓕᐊᓐ-
ᖑᓪᓗᑎᒃ 2011-2012-ᒥ. 

ᓄᓇᕗᒻᒥ ᐊᒃᖢᓗᐊᖅᑎᑦᑎᑦᑕᐃᓕᒪᓂᕐᒧᑦ ᑎᑎᕋᕐᕕᒋᔭᐅᔪᖅ ᑲᒪᒋᔭᒃᓴᖃᖅᑎᑕᐅᕗᖅ ᐋᖅᑭᒃᓱᐃᕙᓪᓕᐊᓂᕐᒥᒃ 
ᐊᑐᓕᖅᑎᑦᑎᓂᕐᒥᒡᓗ ᓄᓇᕗᒻᒥᐅᑦ ᐊᒃᖢᓗᐊᖅᐸᖕᓂᕆᔭᐅᔪᒥᒃ ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᐱᓕᕆᐊᕆᕙᓪᓕᐊᔪᒪᔭᖏᓐᓂᒃ 
ᑭᒃᑯᑐᐃᓐᓇᓂᒃ ᑕᒪᑐᒧᖓ ᐃᓚᐅᑎᑦᑎᓂᕐᒥᒃ, ᑲᒪᔨᐅᓂᕐᒥᒡᓗ ᐊᑐᓕᖅᑎᑦᑎᕙᓪᓕᐊᓂᕆᔭᐅᔪᒥᒃ ᐃᓗᓕᖃᐅᑦᑎᐊᖅᑐᓂᒃ 
ᓄᓇᓕᖕᓂ ᐱᓕᕆᐊᖑᕙᓪᓕᐊᔪᓂᒃ ᒥᑭᒡᓕᒋᐊᖅᑎᑦᑎᔪᒪᓗᓂ ᐊᒃᖢᕙᖕᓂᕆᔭᐅᔪᒥᒃ, ᑕᒪᓐᓇ ᐃᓚᖃᕐᖢᓂ 
ᓂᕿᓪᓚᑦᑖᕆᔭᐅᔪᓂᒃ ᑐᓂᐅᖅᑲᐃᕙᖕᓂᕐᒧᑦ ᐱᓕᕆᐊᖑᕙᒃᑐᒥᒃ, 

ᑖᒃᑯᐊ ᑮᓇᐅᔭᒃᑲᓐᓃᑦ 2011-ᒥ 2012-ᒥᓗ ᐱᕕᖃᖅᑎᑦᑎᓂᐊᖅᑐᑦ ᐊᖏᒡᓕᒋᐊᖅᑎᑦᑎᓂᕐᒥᒃ ᑎᑎᕋᕐᕕᒋᔭᐅᔪᒥᒃ 
ᐅᓪᓗᓕᒫᖅ ᐃᖅᑲᓇᐃᔭᖅᑎᖏᑦ ᑎᓴᒪᙳᖅᑎᑕᐅᓗᑎᒃ. 

ᑐᓴᖅᑕᖃᒃᑲᓐᓂᕈᒪᒍᕕᑦ ᓄᓇᕗᑦ ᒐᕙᒪᖓᑕ ᐊᒃᖢᔪᖃᓗᐊᖅᐸᖕᓂᖓᓄᑦ ᒥᑭᒡᓕᒋᐊᖅᑎᑦᑎᔪᒪᓂᕐᒥᒃ ᐱᓕᕆᐊᖑᕙᓪᓕᐊᔪᓂᒃ 
ᐅᓇ ᖃᐅᔨᒋᐊᕐᕕᒋᓗᒍ: 

ᐃᐊᑦ ᒥᑭᓇ 
ᑐᑭᒧᐊᖅᑎᑦᑎᔨ 
ᓄᓇᕗᒻᒥ ᐊᒃᖢᓗᐊᖅᑎᑦᑎᑦᑕᐃᓕᒪᓂᕐᒧᑦ ᑎᑎᕋᕐᕕᒋᔭᐅᔪᖅ 
ᐊᑭᓕᕆᐊᖃᙱᑦᑐᖅ: 1-888-975-5999 
(867) 975-7817 
emckenna@gov.nu.ca 
 


